
శ్రీరమణీపయోధరపరిస్ఫుటకుంకుమఫాలభాగక

స్తూరిక లిష్టకేళిగతిఁ జోఁకినభంగి నురంబునందుఁ బ్ర

స్ఫారితరత్నలాంఛనవిభాయుగళంబు దలిర్ప నొప్పు ల

క్ష్మీరమణుం డహోబలనృసింహుఁడు మాకుఁ బ్రసన్నుఁ డయ్యెడున్.



	 1







	చ.	
శ్రుతితతు లుద్భవించిన విశుద్ధగృహంబు లనంగఁ జాలి వా

క్సతికి నివానభూములనఁగాఁ దగి యెవ్వని మోముఁదమ్ము లం

చితగతి నొప్పు నట్టి సరసీరుహసంభవుఁ డిచ్చుఁగాత మ

త్కృతికిఁ జిరాయువు న్విమలకీర్తియు సజ్జనరంజకత్వమున్.



	 2







	చ.	
ఒకదెస మాతృభావమును నొక్కదెసం బితృభావమున్ సమాం

శకముగఁ దాల్చి యోగిజనసంతతి గన్గొను నంతరంగదృ

ష్టికి గుఱియై తపస్వులకుఁ జేరువచుట్టమనంగ భక్తరా

జికి నఱచేతిసొమ్మగు శశిస్ఫుటమౌళిఁ దలంతు శంకరున్.

	ఉ.	
విఘ్నము లెల్లఁ బాపి పృథివిన్ భవనీరధిపేర్మి గుల్భసం

దఘ్నము చేసి నిల్తు రుచితస్థితి నెవ్వనిభృత్యు లట్టి దుః

		 ఈ పేజీలో చివరి మార్పు 17 మే 2022న 16:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

